
C.nr.353/23

GJYKATA THEMELORE NE PEJE, Dega né Decan, Departamenti i Pérgjithshém, gjyqtari
Bajram Cacaj, duke vendosur né ¢éshtjen kontestimore té paditésit S.H. nga Komuna e Decanit,
té cilin sipas autorizimit e pérfagéson M.B. avokate né Decan, kundér té paditurés Komuna e
Decanit, Drejtoria e Arsmit, me seli né Decan, té cilén e pérfagéson D.P. Avokat Publik
Komunal, me objekt kontesti kompensimi i shpérblimit jubilar, vlera e kontestit 184,24 euro,
jashté seance me daté 19.12.2023, mori kété:

AKTGIYKIM

I. REFUZOHET si e pabazuar kérkesépadia e paditésit S.H. pérmes sé cilés ka kérkuar gé té:
“Obligohet e paditura qé paditésit S.H. né emér té shpérblimeve jubilare té ia paguaj shumén
prej 184,24 € apo 50 % té njé pagés bazé pér 14 vite té pérvojés sé punés, e té gjitha kéto né afat
brenda 7 ditéve nga dita e marrjes sé aktgjykimit e deri me pagesén definitive, me kamaté ligjore
prej 8 %, e cila fillon té rrjedhé prej dités sé paragitjes sé padisé deri né pagesén pérfundimtare
né kércénimin e pérmbarimit me detyrim, si dhe shpenzimet procedurale”.

I1. Secila palé i barté shpenzimet e veta té procedurés.

Arsyetim

Paditési, né kété gjykaté me daté 10.05.2023, pérmes té autorizuarés té tij, ka ushtruar padi
kundér té paditurés Komuna e Deganit, Drejtoria e Arsimit, pér pagesén e shpérblimit jubilar,
duke theksuar se paditési €shté 1 punésuar si mésimdhénés prané Sh.F.M.U. “Isa Boletini” né
Isnig, Komuna Degan dhe duke u bazuar né Kontratén Kolektive t& Arsimit né Kosové, megé e
paditura nuk e ka pérmbueshur detyrimin sipas késaj Kontrate, kérkon gé té pérmbushét e njéjta
né at€ ményré q€ paditésit t’ia paguaj shp€rblimin jubilar né lartési prej 184,24 €, pér 14 vite té
pérvojés sé punés, ka kérkuar kamatén ligjore si dhe shpenzimet procedurale.

E paditura Komuna e Gjakoveés, pérmes pérfagésuesit té saj, né kété gjykaté ka parashtruar
pérgjigje né padi me daté 11.12.2023, ku ka theksuar se e kundérshton né térési padiné dhe
kérkesépadiné si té pa bazuar pér shkak té jashté afatishmérisé — parashkrimit té kérkesépadisé

dhe mungesés sé bazés juridike. Paditésit nuk i takon ky kompensim sipas Ligjit t& Punés i cili
rregullon kontestet e punés, po ashtu Kontrata Kolektive éshté né kundérshtim me té njéjtin, po
ashtu konsideron se térésisht éshté né pyetje parashkrimi sipas Ligjit t¢ Punés nenit 87, ku té
gjitha kérkesat nga marrédhénia e punés parashkruhen brenda 3 vitesh, kurse né rastin konkret
padia éshté béré né vitin 2023, pra 4 vite pas plotésimit té vitit jubilar prej 10 vitesh, késhtu qé
ka parashkrim. Andaj, ka kérkuar nga gjykata gé padiné dhe kérkesé padiné e paditéses ta
refuzojé né térési si té pa bazuar. Shpenzimet e procedurés nuk i ka kérkuar.

Gjykata pas shqyrtimit té padisé, provave gé gjenden né shkresat e 1éndés, si dhe pérgjigjes né
padi té paragitur nga ana e té paditurés, né kuptim té nenit 8 lidhur me nenin 399 té Ligjit pér
Procedurén Kontestimore (LPK), gjeti se jané plotésuar kushtet pér dhénien e aktgjykimit jashté
seance dhe erdhi né pérfundim se kérkesépadia e paditéses éshté e pabazé dhe si e tillé u refuzua.

Nga parashtrimet e paléve ndérgjyqése té paragitura me padi dhe pérgjigje né padi, gjykata ka
gjetur se nga Kontrata e punés e lidhur né mes paditésit dhe té paditurés, né versionin e
fotokopjuar, vértetohet fakti se paditési éshté né marrédhénie pune tek e paditura né Sh.F.M.U.
“Isa Boletini” né Isniq, punétor teknik — shérbyes. | njéjti ka 14 vite pérvojé pune sipas Vértetimit
té léshuar nga shkolla “Isa Boletini” n€ Isniq, me numér 02/54, i datés 03.04.2023 dhe se paga
bazé e tij éshté né vleré prej 394,80 euro né bazé té Listés sé pagave pér periudhén kohore prej
01.03.2023-31.03.2023. Gjykata provave té lartcekura iu fali besimin e ploté ngase éshté béré e
besueshme fugia provuese e tyre, duke u bazuar edhe né nenin 329 par. 1 té LPK, i cili pércakton
se “Shkresa té cilén e ka hartuar né formén e caktuar organi shtetéror brenda kufijve té
kompetencés sé vet, si dhe shkresa té cilén né formé té tillé e ka hartuar ndérmarrja apo
organizata tjetér né ushtrimin e autorizimeve publike gé i jané besuar me ligj (dokumenti publik),
provon saktésiné e asaj qé konfirmohet apo caktohet né té”’.

Gjykata vendosi si né pikén | té dispozitivit t€ kétij aktgjykimi, pasi gé pretendimet e té
autorizuarés sé té paditurés né lidhje me parashkrimin e kérkesés, i morri si té bazuara pasi gé
sipas provave té administruara vértetohet se paditési kérkesén e saj pér kompensimin né emér té
shpérblimit jubilar e ka parashtruar pas afatit kohor prej 3 (tre) viteve si¢ parasheh neni 87 i Ligjit
nr. 03/L-212 té Punés, i cili ka pércaktuar qé “T¢ gjitha kérkesat nga marrédhénia e punés né
para, parashkruhen brenda afatit prej tri (3) vitesh, nga dita e paragqitjes sé kérkesés ”, ashtu gé
né rastin konkret gjykata ka vértetuar se paditési bazuar né vértetimin e pérvojés sé punés té
datés 03.04.2023 i ka mbushur né até periudhé kohore 14 vite pérvojé pune, ku né bazé té
pérllogaritjes i bie gé 10 vitet e pérvojés sé punés i njéjti i ka mbushur né vitin 2019, ndérsa
padiné e ka parashtruar me daté 10.05.2023 gé nénkupton mé shumé se tri vite nga lindja e té
drejtés pér kérkesén nga marrédhénia e punés, pérkatésisht lidhur me kompensimin e shpérblimit
jubilar.

Pér arsyet e cekura si mé sipér, gjykata vendosi si né pikén I té dispozitivit té kétij aktgjykimi,
duke pasur parasysh se né rastin konkret jané plotésuar kushtet ligjore pér marrjen e aktgjykimit
jashté seancés té pércaktuara né nenin 399 té LPK, ku né paragrafin 1 té Kkétij neni éshté
pércaktuar se “Kur gjykata, pasi t’i arrijé pérgjigja né padi, konstaton se nga faktet e treguara
né padi nuk del themelésia e kérkesépadisé, atéheré ajo do te jep vendimin meritor me té cilin
refuzohet si e pathemelté kérkesépadia”, ndérsa n€ paragrafin 2 Eshté paraparé se “Kérkesépadia
éshté e pathemelté, né véshtrim té paragrafit 1 té kétij neni, po gé se gartazi éshté né
kundérthénie me faktet e treguara né padi, apo, po gé se faktet mbi té cilat mbéshtetét

kérkesépadia gartazi jané né kundérthénie me provat té cilat i ka propozuar paditésja, apo me
faktet gé jané botérisht té ditura”.

Vendimi mbi shpenzimet procedurale si né pikén Il té dispozitivit, u mor sipas nenit 450 té LPK.
Nga té lartcekurat, e bazuar né nenin 143, lidhur me nenin 399 té LPK, gjykata vendosi si né

dispozitiv té kétij aktgjykimi.

GJYKATA THEMELORE NE PEJE
Dega né Decan
Departamenti i Pérgjithshém
C.nr.353/23, daté 19.12.2023

Gjyqtari

Bajram Cacaj

KESHILLE JURIDIKE:

Kundér kétij aktgjykimi pala e pa kénaqur ka té drejté ankese
né afatin prej 7 ditéve, pas pranimit té tij, Gjykatés sé Apelit
té Kosovés, pérmes késaj gjykate.

Ankesa duhet té paragitet né kopje té mjaftueshme pér palét
dhe gjykatén.

